
ll-MILIED IT-TAJJEB! 

Ta' Ġ. BoRG PANTALLERESCO 

Laħqitni xjuħiti 

u għelbitni, 

fuq fommi 

aktar ma tidhirx 

it-tbissima ta' żgħożiti 

lanqas f'Jiem ii-Milied. 

11-fwieħa 

u ġmiel il-ward 

m'għadhomx isaħħruni, 

imma f'sidri 

qalbi tfakkarni 

f'dawk li ħabbewni; 

għalhekk 

fdal-jiem ta' ksieħ, 

imma dejjem sbieħ, 

nixtieqlek Milied ħelu 

bħal tbissima fuq fomm 

li jġagħlna noħolmu 

il-ġmiel ta' familja 

u d-de!l ta' dar 

fejn nistkennu 

wara s-sigħat tax-xogħol 

u mill-irwiefen dl-ħajja 

fejn tninkwilla u ħiemda 
ngħaddu xjuħitna 

wara li jgħaddu u jmorru 

il-jiem sbieħ ta' żgħożitna. 

Lill-Professur Ġuże Ga~ea. 


